
2026جون9گوجری نیوز بلیٹن  
*********************** 

 یوہ آکاشوانی  جموں  ہے   عبیدالرحمان تے   نصرت   تیں  خبر  سُنو ۔ 
******************* 

HEADLINES 
۔  لیفٹینٹ  گورنر  منوج  سنہا  نے  اج  دنیا  غا  سب  تیں  لما  ،  سنگل  ٹیوب  دوطرفہ  زوجیلا  ۱
ٹنل  غی  تعمیر  غا  آخری  مرحلہ  نانہہ  ایک  تاریخی  لمحو  قرار  دتو  ہے۔   
۔  مرکزی  وزیر  ڈاکٹر  جتندر  سنگھ  نے  کہیو  ہے  کہ  چنینی  ناشری  غا  مقام  ور  ایک  نوا  ۲
ٹیوب  ٹنل  غی  تعمیر  وستے  منظوری  مل  گئی  ہے۔ 2  
۔  سوموتی  ،  اماوسیا  غا  موقعہ  ور  جموں  تیں  ہری  دوار  توڑی  عقیدت  منداں  وستے   ۳

خصوصی  ریل  گڈی  چلایا  جان  ور  مرکزی  وزیر  ڈاکٹر  جتندر  سنگ  نے  ریلوے  غا  وزیر  
غو  شکریو  ادا  کیو  ہے۔    
۔جموں  کشمیر  قانون  ساز  اسمبلی  غا  اسپیکر  عبدالرحیم  راتھر  نے  کہیو  ہے  کہ  وکست   ۴

 بھارت  غو  نظریو  بااختیار  شہریاں  موثر  اداراں  تے  ذمہ  دار  قیادت  غو  نظریو  ہے۔ 
پستول  تے  دیگر  گولی  سکو  برآمد  کیو  گیو     2۔ضلع  بارہمولہ  غا  کنیش پورا  علاقہ   تیں۵

 ہے۔ 
******************** 
ZOJILA  TUNNEL 

زوجیلا  ٹنل  غی  تعمیر  غے  دوران  اج  منگلار  غے  روز  دن  غی  روشنی  دیکھی  گئی  جد  
ایک  دھماکہ  غے  ذریعے  ملک  غا  سب  تیں پرُ  جوش  بنُیادی  ڈھانچہ  غی  تعمیر  مانہہ    

زبردست  پیش  رفت  حاصل  کی  گئی،  دُنیا  گو  سب  تیں لمبو  ،  سنگل  ٹیوب  دوطرفہ  بائی   
سو  کروڑ  روپیاں  غو  یوہ    65پاس  ٹنل  ریکارڈ  اونچائی  ور  مکمل  ہون  غے  نیڑے  ہے۔

پروجیکٹ   ہر  موسم  مانہہ  سرینگر  تے  لداخ   بشکار  سڑک رابطہ  نانہہ  بحال  رکھے  غو۔   
لداخ  ،    شاہراہ  تے  سڑک  آمدرفت  غا  مرکزی  وزیر  نتن  گڈکری  نے    رموٹ  بٹن  دبا  غے 

یو ٹی  گا  منی  مارگ  علاقہ  مانہہ  شمالی  پورٹل  غے  نیڑے  دھماکو  کیو۔  جس  دوران    
جموں  کشمیر  غا  لیفٹینٹ  گورنر  منوج  سنہا  تے  وزیر  اعلی  عمر  عبداللہ  وی  مرکزی  وزیر  

نال  موجود  تھا  ۔اس  تاریخی  لمحہ  تیں  بعد  ایک  پریس  کانفرنس  نال  خطاب  کرتا  واں  ایل   
جی  موصوف  نے  اس  طرح  کہیو۔۔۔۔۔۔۔۔۔۔۔   

****************** 
JATINDER NASHRI TUNNEL 

مرکزی وزیر  ڈاکٹر  جتندر  سنگھ  نے  منگلار  غے  روز  اعلان  کیو  ہے  کہ  ادھمپور  نانہہ   
رام  بن  نال  جوڑن آلو  چنینی  ناشری  شاہراہ  ور  موجود  ڈاکٹر  شیاما  پرشاد  مکھر  جی  ٹنل   
غا  برابر  مانہہ  دو  لین  آلا  ٹیوب  ٹنل  غی  تعمیر  غی  تجویز  نانہہ  منظوری  دے  دتی  گئی   

ہے۔اس  منظوری  نانہہ  ادھمپور  وستے  ایک  ہور  اچھی  خبر  کہتا  واں  ڈاکٹر  سنگھ  نے   
مرکزی  ٹرانسپورٹ  وزیر  نتن   گڈکری  غو  شکریو  ادا  کیو  کہ  انُ  نے  اس  تجویز  نانہہ   

ل  جموں  سرینگر  قومی   قبول  کیو۔  موصوف  نے  مزید  کہیو  کہ  اس  ٹنل  غی  تعمیر  نا
شاہراہ  ور  گڈیاں  غی  آوجائی  مانہہ  مزید  آسانی  ہوجے  غی  تے  مسافراں  نانہہ  وی  سفر   

 مانہہ  کافی  راحت  محسوس  وے  غی۔ 
******************* 

 
 



JATINDER  SPL  TRAIN 
مرکزی  وزیر  ڈاکٹر  جتندر  سنگھ  نے  منگلار  غے  روز  ریلوے  غا  مرکزی  وزیر  اشونی   
ویشنو  غو  شکریو  ادا  کیو  کہ  انُ  نے  جموں  غا  لوکاں  غی  ایک  دیرینہ  منگ  نانہہ  قبول   

کیو  تے  سوموتی    اموسیا  غا  موقعہ  ور  جموں  تے  ہری  دوار  بشکار  خصوصی  ریل  گڈی  
چلایا  جان  نانہہ  منظوری  دتی۔  جناب  سنگھ  نے  اس  فیصلہ  نانہہ  تاریخی  قرار  دتو  تے   

کہیو  کہ  یوہ  فیصلو  ظاہر  کرے  کہ  مرکز  کس  طرح  علاقہ  غا  لوکاں  گی  امُیداں  ور   
ں ہری  دوار  وستے  جون  نانہہ  جموں  تی  14کھری  اتُر  رئی  ہے۔واضع  رہ  کہ  یاہ  ریل  گڈی  

جون  نانہہ  ہری  دوار  تیں  واپس  جموں  آلے  پاسے  آوے  گی     15روانہ  وے  غی  تے 
 تانجے  عقیدت  مند سوموتی  اماوسیا   نانہہ  مزہبی شہر  غے  اندر  منا  سکیں۔

******************* 
MOCK  DRILL UDH  RLY 

واسطے  وسیع  حفاظتی  انتظامات  غے  تحت  ادھمپور     2026آن  آلی  شری امرناتھ  جی  یاترا
پولیس  نے  اج  ضلع  ادھمپور  مانہہ  ریلوے  ٹریک  غے  نال  ایک  خصوصی  فرضی  مشق   

غو  انعقاد  کیو۔اس  مشق  غو  مقصد  حفاظتی  اداراں  غی  تیاریاں  گو  جائیزو  لینو  تے  حفاظتی  
اقدامات  نانہہ  مزید  مضبوط  بنانو  تھو ۔  مشق  غے  دوران  تربیت  یافتیہ   سونگھن  آلا  کتاں   

تے  بم  غو  پتو  لان  آلی  ٹیماں  نانہہ   تعینات  کیو  گیو،  جنہاں  نے  ریلوے  لائین  غا  حساس  
صد  یوہ  یقینی  بنانو  تھو  مقامات  ور  تفصیلی    تلاشی  مہم  چلائی۔اس  فرضی  مشق    غو  مق 
کہ  تمام  متعلقہ   ادارہ  مکمل  طور  ور  چوکس  ریں  تے  سالانہ  یاترا  غے  دوران  کسی  وی   
قسم  غا  ناخشگوار  واقع  تیں  نمڑیو  جاسکے۔  اس  بارے  مزید جانکاری  دیتا  واں    

 ایس۔ڈی۔پی۔او،  جی۔آر۔پی  ادھمپور  مانوی  گُپتا  نے  اس  طرح  کہیو۔۔۔۔۔۔۔۔۔۔۔ 
******************** 

SECURITY  GRID  SANJY 
سالانہ  شری  امرناتھ  جی  یاترہ  غی  تیاریاں غا  سلسلہ  مانہہ  ضلع  کٹھوعہ  پولیس  نے  یاترا   

غا  رستہ  ور  حفاظتی  انتظامات  غو  جائیزو  لیو  تے  انُہاں  نانہہ مزید  مضبوط  بنان  غا   
اقدامات  چایا۔آکاشوانی  جموں  غا  نامہ  نگار  غے  مطابق یاتریاں  غی  محفوظ  تے  بلا  رُکاوٹ  

آمد  نانہہ  یقینی  بنان  واسطے  نگرانی،  بکھ  بکھ  حفاظتی  اداراں  غے  بشکار  را بطو  تے    
  سو  گھنٹہ    نگرانی  ور  خصوصی  توجہ  دتی  جارئی  ہے۔  اس  سلسلہ  مانہہ  ضلع  پولیس24

لائنز  کٹھوعہ  مانہہ  ایک  اعلی  سطحی  حفاظتی  جائیزہ  تے  رابطہ  اجلاس  منعقد  ہوو ،  جس   
مانہہ  پولیس،  فوج  ،  سی۔آر۔پی۔ایف، بی۔ایس۔ایف  ،  تے  خفیہ  ایجنسی  غا  اعلی  افسراں  نے   
شرکت  کی۔اجلاس  سنگ  خطاب  کرتا  واں ،   ایس۔ایس۔پی  کٹھوعہ  موہیتا  شرما  نے  افسراں   
ور  زور  دتو  کہ  وہ  مکمل  طور  ور  چوکس  ریں  تانجے  یاترا  غے  دوران  حفاظت  غا    

 تمام  انتظامات  موثر  طریقہ  سنگ  برقرار  ریں۔
***************** 

SPEAKER  CPA 
وکست  بھارت  غو  نظریو  بااختیار  شہریاں  موثر  اداراں   تے  ذمہ  دار  قیادت  غو  نظریو   

ہے  یوہ  ایک  ایسو  نظریو  ہے  جے  ہر  شہری  قومی  ترقی  مانہہ  حصہ  دار  بنے  تے  ہر   
ایک  قانون  ساز  مثبت  تبدیلی  غو  ایجنٹ  بن  جے۔  یاہ  گل   جموں  کشمیر  اسمبلی  غا  سپیکر  

عبدالرحیم  راتھر  نے  کامن  ویلتھ  پارلیمانی  تنظیم  سی۔پی۔اے  انڈیا  ریجن  دوم  غی  کانفرنس   
غا  ہدف  نانہہ    2047مانہہ  خطاب  غے  دوران  کہی،  مستقبل  غا   چیلنج  تے  وکست  بھارت  

ع  ور  گل  بات  کرتا  واں  حاصل  کرن  مانہہ  آگاہ  سماج  تے  قانون  سازاں  گا  کردار  موضو 
انُہاں  نے  کہیو  کہ  ایک  ترقی  یافتہ  بھارت  یا  وکست  بھارت  غا  نظریہ  غے  تحت  ماری   

 قوم  ایک  عالمی  لیڈر  بنن  آلے  پاسے  اعتماد  غے  نال  اگے  بدھ  رہی  ہے۔
***************** 



ARMS  AMMO  RECOVERED 
پستول  تے  کُجھ  گولہ  بارود     2جموں  کشمیر  غا  ضلع  بارہمولہ  مانہہ  حفاظتی  دستہ  نے
راشٹریہ  رائفل  غے  نال  مشترکہ   52برآمد  کیا  ہیں  ۔  پولیس  غے  مطابق  بارہمولہ  پولیس  نے

کاروائی  کرتا  واں  غیر  قانونی  اسلحہ  منتقل  کرن  غی  ایک  کوشش  نانہہ  ناکام  بنایو۔    
کاروائی  غے  دوران  چندسوما  ، کنیس  پورہ    علاقہ  مانہہ  ایک  غیر  ملکی  ساخت  غی   

پستول  برآمد  کی  گئی۔  مزید  تفتیش  غے  دوران  ،  ضلع  غی  تحصیل  اڑُی  غا  کمل  کوٹ   
کیا  گیا۔  پولیس  نے  زندہ  کارتوس  برآمد   13علاقہ  تیں  ایک   ہور  پستول  ،  دو  میگزین  تے

اجیں  یوہ  واضع  نی  کیو  ہے  کہ  اس  برآمدگی   غا  سلسلہ  مانہہ  کسی  شخص  نانہہ  گرفتار   
کیو  ہے  یا  نی۔   

******************* 
CS  BENEFICIARY  SCHEMES 

چیف  سیکرٹری  اٹل  ڈلو  نے  اج  ایک  اعلی  سطحی  میٹنگ  غی  صدارت  غے  دوران  متعلقہ  
انتظامیہ  سیکٹریاں  غی  موجودگی  مانہہ  جموں  کشمیر    مانہہ  بکھ  بکھ  محکماں  غی    

طرفوں  لوکاں  وستے  مختص  فلاحی  سکیماں غی  عمل  آوری  غو  جائیزو  لیو۔  میٹنگ  غے   
دوران  موصوف  نے  اس  گل  ور  زور  پایو  کہ  فلاحی  سکیماں  غو  فائدو  تمام  اہم  افراد   

توڑی  پجُنو  چاہیے  تے  اس  سلسلہ  مانہہ  بکھ  بکھ  ذریعاں  نال  عوام  مانہہ  بیداری  پیدا  کی  
ہاں  نے  کہیو  کہ  جے  تانجے  وہ  ان  فلاحی  سکیماں  تیں بدھوں  بدھ  فائدو  حاصل  کرسکیں۔انُ 
بھارتیہ  سرکار  ان  فلاحی  سکیماں  غی  عمل  آوری  ور  خصوصی  توجہ  دے  رئی  ہے  تے   
اس  سلسلہ  مانہہ  وزیر  اعظم  تے  مرکزی  وزیر  داخلہ   نیڑویں  نظراں  نال  ان  فلاحی    

 سکیماں  غی  پیش  رفت  غو  جائیزو  لے  رہیا  ہیں۔
****************** 

MVD  DRIVE  RBN 
موٹر  ویکل  محکمہ  نے  ضلع  رام  بن  غا  بکھ  بکھ  علاقاں  ،  جن  مانہہ  کرول،  میترا  ،   
چندروگ  تے  پرنوٹ  شامل  ہیں  ،  مانہہ  ٹریفک  قوانین  ور  سختی  تیں  عمل  درآمد  تے   
سڑکاں  غی  حفاظت  نانہہ  بہتر  بنان  واسطے  ایک  خصوصی  جانچ  مہم  چلائی۔ اس  مہم   

تیں  متی ،  گڈیاں  غی  تفصیلی  جانچ  کی  گئی،  تانجے  موٹر  ویکل  ایکٹ    70غے  دوران  
غی  خلاف  ورزیاں   غو  پتو  لایو  جاسکے۔جانچ  غے  دوران  ،  اورلوڈنگ  ،  درست   

ڈرائونگ  لائنس  تیں  بغیر  گڈی  چلان،  تے  معیار  تیں  بغیر  انشورنس  دستاویزات  جیسا   
عاملات  باندھے  آیا۔محکمہ  نے  نشہ  تیں  پاک  گڈی چلان  غی  اہمیت  ور  زور  دتو۔  اس   م

بارے  مزید  جانکاری  دیتا  واں  اے۔آر۔ٹی۔او  رام بن  ورون  بھاسین  نے  اس  طرح   
 کہیو۔۔۔۔۔۔۔۔۔۔۔۔ 

******************** 
WEATHER 

جون  توڑی  موسم  عام  طور  ور  گرم  تے    12محکمہ  موسمیات  نے  جموں  کشمیر  مانہہ
خشک  رہن  غی  پیشن گوئی  کی  ہے۔  عوام  نانہہ  ہدایت  جاری  کی  گئی  ہے  کہ  اس  گرمی  

غا  موسم  مانہہ  خوب  پانی  پئیں۔  تے  تہاڑی  ویلے  براہ  راست  دھوپ  تیں  بچیں  ۔  اسے    
   طرح  کساناں  نانہہ  وی  اپنی 

کاشت  کاری  وستے   منصوبہ  تیار  کرن  غو  کہیو  گیو  ہے  تانجے  گرمی  تیں  بچیو  جاسکے  
۔  اسے  طرح  سیاحاں  نانہہ  وی  ہدایت   دتی  گئی  ہے  کہ  وے   گرمی  غا  موسم  نانہہ    

دھیان  مانہہ  رکھتا  واں  ہی  اپنی  سیر  تفریح  غا  منصوبہ  نانہہ  بناویں۔  حُکام  نے  عوام  تیں   
اپیل  کی  ہے  کہ  وہ  طبی  ہدایتاں  ور  عمل  کریں  تے  بدھتا وا  درجہ  حرارت  مانہہ  اپنا  آپ  

نانہہ  محفوظ  رکھیں۔    
******************** 


